
 
 
 

ᑫᐋᔩᒃᑯᑦ ᐊᑦᔨᒌᑦᓯᐊᒥᒃ ᐃᓘᓐᓀᓄᑦ ᐱᓇᓱᑦᑎᓯᔨ. ᑖᓐᓇ ᓯᕗᓂᓕᐊᒍᓯᒪᔪᖅ ᒪᓕᑦᓱᒍ ᐊᒻᒪᓗ ᔦᒥᔅ ᐯ ᐊᒻᒪᓗ ᑯᐯᑉ ᑕᕐᕋᖓᓄᑦ 
ᐊᖏᖃᑎᒌᒍᑎᒃ ᖃᓄᐃᓕᖕᖓᐅᑏᑦ ᐊᑦᔨᒌᖕᖏᑑᑐᐃᓐᓇᕆᐊᓖᑦ ᑫᓪᓗᑐᐃᓂᒃᑯᑦ ᐃᓄᓐᓂᒃ ᐱᓇᓱᑦᑎᓯᓂᕐᒥᒃ. 
 
ᐅᓇᑕᒃᑳᑕᐅᔪᑦ ᑭᓯᐊᓂ ᐊᐱᕐᓱᑕᐅᓚᖓᒍᑎᒃ ᖃᐅᔨᑎᑕᐅᖃᑦᑕᓚᖓᔪᑦ. 
 

 
ᐊᓪᓚᕕᐅᑉ ᐃᓗᐊᓂ    

ᐱᓇᓱᐊᕋᑦᓴᖅ ᐊᑐᐃᓐᓇᕈᕐᑐᖅ 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ (ᑫᐋᔩ) ᐊᒥᓱᐃᓂᒃ ᑭᒡᒐᑐᕈᑎᖃᕐᓱᓂ ᑎᒥᐅᕗᖅ ᐊᐅᓚᑦᓯᕕᖃᕐᓱᓂᓗ ᑯᐯᑉ ᓄᓇᖓᓂ ᑕᕐᕋᒦᑦᑐᒥ 55 
ᖁᓛᓂ, ᕿᓂᓕᕐᑐᖅ ᕿᑦᑌᖓᑦᓯᐊᑐᒥᒃ ᐊᒻᒪᓗ ᐱᔪᑦᓴᐅᔮᑦᓯᐊᑐᒥᒃ ᐃᓕᒐᓱᐊᕈᒪᔪᒥᒃ ᐱᓇᓱᕝᕕᒧᑦ ᐃᒣᑦᑐᓂᒃ ᐱᓇᓱᐊᖓᓚᖓᔪᒥᒃ; 

 
ᓂᐅᕕᕋᕐᑎᒪᕆ 

(ᐃᓕᒣᓐᓇᓚᖓᔪᖅ - ᐃᓗᐃᒃᑲᑎᒎᕐᑐᖅ) 
 
ᐊᖓᔪᕐᖄᖃᕐᓗᓂ ᓂᐅᕕᐊᕆᐅᒋᐊᓕᓐᓂᒃ ᑲᔪᓯᑎᑦᓯᔨᒥᒃ ᐊᐅᓚᑦᓯᕕᒻᒥ, ᓂᐅᕕᕋᕐᑎ ᑲᒪᒋᔭᖃᕆᐊᓕᒃ ᐃᒣᑦᑐᓂᒃ,  ᑖᒃᑯᑑᒐᑎᓗ: 
 
• ᑲᔪᓯᑎᑦᓯᔨᐅᓗᓂ ᐊᑭᑭᓐᓂᐹᕐᓯᐅᓂᕐᓂᒃ ᐱᓇᓱᐊᖃᑎᒋᓗᒋᑦ ᐊᓯᖏᑦ ᐱᓇᓱᕝᕖᑦ; 
• ᓂᐅᕕᐊᑦᓴᓕᓐᓂᒃ ᐊᖏᖃᑎᖃᕋᓱᐊᕐᑎᐅᓗᓂ ᐊᑭᖏᑦ ᓈᒻᒪᑎᒋᐊᕐᓗᒋᑦ ᐊᒻᒪᓗ ᐱᐅᒃᑯᑎᐅᒋᐊᓖᑦ ᑭᖕᖒᒪᓇᕐᑐᑦ 

ᐱᔭᐅᒋᐊᖃᕐᓂᖏᓐᓂᒃ ᓈᒻᒪᑎᓪᓗᒋᑦ ᐊᒻᒪᓗ ᓱᒃᑯᕈᐊᕐᑑᒍᓐᓀᓗᑎᒃ; 
• ᓄᐃᑕᑎᑦᓯᖏᓐᓇᓗᓂ ᐊᒻᒪᓗ ᓄᐃᑎᕆᓗᓂ ᐱᓇᓱᐊᖃᑎᖃᑦᓯᐊᓂᕐᓂᒃ ᓂᐅᕕᐊᑦᓴᓕᓐᓂᒃ ᐊᒻᒪᓗ ᓄᐃᑦᓯᓗᓂ 

ᐋᕐᕿᓯᒪᐅᑎᐅᓚᖓᔪᓂᒃ ᐃᑉᐱᒋᔭᐅᒋᐊᖃᕐᓂᖏᓐᓄᑦ ᐊᒻᒪᓗ; ᑐᓴᕐᑕᐅᑎᑕᐅᕙᒋᐊᖃᓂᖏᓐᓄᑦ ᖃᓄᐃᓐᓂᖏᑦ ᐱᓇᓱᐊᕐᓂᖏᑦᑕ, 
ᐊᒻᒪᓗ ᐋᕐᕿᒋᐊᕆᐊᖃᕐᐸᑕ ᐋᕐᕿᒋᐊᕐᑎᐸᓪᓗᒋᑦ ᐊᑯᓂᓕᑦᓯᓗᐊᕈᓐᓀᑎᓪᓗᒋᑦ; 

• ᐱᒋᐊᕐᑎᓯᔨᐅᓗᓂ ᐃᓘᓐᓀᓂᒃ ᑲᔪᓯᑦᓯᐊᕈᑎᐅᒋᐊᓕᓐᓂᒃ ᐊᐅᓚᑕᐅᓂᖏᑦᑕ ᐅᒥᐊᕐᕈᐊᑰᕐᑐᓭᑦ ᑎᑭᓵᕆᔦᑦ; 
• ᐃᓚᐅᕙᓪᓗᓂ ᐊᖏᖃᑎᒌᒐᓱᐊᕈᑕᐅᓂᖏᓐᓄᑦ ᐃᓘᓐᓇᖏᑦᑕ ᑭᒡᒐᑐᕐᓂᓄᑦ ᐊᖏᖃᑎᒌᒍᑏᑦ ᐃᓕᖓᔪᑦ ᓂᐅᕕᐊᑦᓴᓄᑦ 
• ᐃᑲᔪᕐᐸᓗᓂ ᐃᓕᓐᓂᐊᑎᑕᐅᓂᖏᓐᓂᒃ ᓄᑖᑦ ᐱᓇᓱᑦᑎᑖᑦ ᐃᓕᔪᑦ ᐱᓇᓱᕝᕕᒧᑦ; 
• ᐃᑲᔪᕐᐸᓗᓂ ᓄᐃᑕᐅᒋᐊᖃᓕᕐᐸᑕ ᐃᓘᓐᓇᑎᒃ ᑐᓴᕐᑎᓯᐅᑏᑦ ᐃᓕᖓᔪᑦ ᓂᐅᕕᕋᕐᓂᓄᑦ; 
• ᕿᒥᕐᕈᖃᑕᐅᕙᓪᓗᓂ ᐊᒻᒪᓗ ᐃᖏᕐᕋᓯᑎᑦᓯᖃᑕᐅᓗᓂ ᓂᐅᕕᕐᓂᓄᑦ ᒪᓕᒐᕐᓂᒃ ᐊᒻᒪᓗ ᐊᑑᑎᔭᐅᒋᐊᓖᑦ ᓇᓗᓀᕐᑕᐅᒍᑎᖏᓐᓂᒃ; 
• ᓄᐃᑦᓯᓗᓂ ᓇᓗᓀᕐᑐᐃᓯᒪᐅᑎᓂᒃ ᑫᐋᔩᑉ ᓂᐅᕕᕐᕕᒋᓲᖏᑦᑕ; 
• ᐅᓪᓗᑕᒫᑦ ᓂᐅᕕᐊᒍᒋᐊᓕᓐᓂᒃ ᑕᒡᒐᐅᑎᑦᓯᕙᓪᓗᓂ ᕿᓄᒍᑎᖏᑦ ᐊᑦᔨᒌᖕᖏᑐᑦ ᑭᒡᒐᑐᕐᑏᑦ ᑲᒪᒋᓗᒋᑦ; 
• ᑐᓂᔨᔨᐅᓗᓂ ᓂᐅᕕᐊᒍᒋᐊᓖᑦ ᓇᓗᓀᕐᑐᑕᐅᒍᑎᖏᓐᓂᒃ ᓂᐅᕕᐊᑦᓴᓕᓐᓄᑦ ᐊᒻᒪᓗ ᑐᑭᓯᐅᑎᑕᖏᑦ ᑐᓂᕙᓪᓗᒋᑦ ᐱᓇᓱᕝᕕᐅᑉ 

ᐃᓗᐊᓂ ᑭᒡᒐᑐᕐᑕᒥᓄᑦ; 
• ᑭᖑᓂᖓᒍᑦ ᑐᓴᕐᑎᓯᔨᐅᕙᓪᓗᓂ ᓂᐅᕕᐊᒍᒋᐊᓖᑦ ᓇᓗᓀᕐᑕᐅᒍᑎᖏᓐᓄᑦ, ᑎᑭᕝᕕᓴᖏᓐᓂᒃ ᑐᓴᕐᑎᓯᔨᐅᓗᓂ ᐊᒻᒪᓗ ᑭᒡᒐᑐᕐᑕᒥᓂᒃ 

ᑐᓴᕐᑎᓯᕙᓪᓗᓂ ᖃᓄᐃᓕᖓᓕᕐᒪᖔᑕ; 
• ᕿᓈᔭᕐᑎᐅᓗᓂ ᐊᑭᑭᓐᓂᐹᒥᕐ ᓇᒻᒪᓂᕐᐸᐅᓗᑎᒃ ᐃᓘᓐᓀᓂᒃ ᓂᐅᕕᐊᒍᒋᐊᓕᓐᓂᒃ ᐊᒻᒪᓗ ᑭᒡᒐᑐᕐᑕᐅᒍᑎᖏᓐᓂᒃ ᑫᐋᔩᑉ ᐊᒻᒪᓗ 

ᓄᐃᑦᓯᕙᓪᓗᓂ ᐊᑭᖏᓐᓂᒃ ᕿᒥᕐᕈᕈᑎᓂᒃ; 
• ᐱᓇᓱᐊᖃᑎᖃᑦᓯᐊᓗᓂ ᐃᓘᓐᓀᓂᒃ ᑫᐋᔩᑉ ᐱᓇᓱᕝᕕᖏᓐᓂᒃ ᐃᓕᒃᑰᑎᕐᑐᓂᒃ; 
• ᑲᔪᓯᑎᑦᓯᕙᓪᓗᓂ ᐊᓯᖏᓐᓂᒃ ᐱᓇᓱᒐᕐᒥᓅᓕᖓᔪᓂᒃ ᕿᓄᒍᑕᐅᔪᓂᒃ. 

 
ᓇᓪᓕᑳᕐᑕᐅᔪᖅ ᐃᓕᓚᖓᑎᓪᓗᒍ ᐃᒣᒋᐊᓕᒃ: 
 
• ᐱᓇᓱᒐᕐᒥᒃ ᐃᓕᓐᓂᐊᓱᓂ ᐊᓂᒍᐃᒍᑎᖃᕐᓗᓂ ᐊᐅᓚᑦᓯᓂᕐᓄᑦ ᐅᕝᕙᓘᓐᓃᑦ ᐱᓇᓱᐊᕆᐅᕐᓴᓂᕐᓄᑦ ᐊᓂᒍᐃᒍᑎᒥᒃ 

ᓂᐅᕕᐊᑦᓴᓕᕆᓂᕐᓄᑦ ᐅᕝᕙᓘᓃᑦ ᐊᐅᓚᑦᓯᓂᕐᓂᒃ (ᓈᒻᒪᖁᐊᕆᔭᐅᔪᓂᒃ ᐱᓇᓱᐊᓕᓂᐅᒍᓂ ᐊᒻᒪᓗ ᐃᓕᓴᕐᓯᒪᓗᓂ 
ᐃᓱᒪᒋᔭᐅᓚᖓᔪᖅ); 

• ᐱᓇᓱᐊᕐᓯᒪᓗᓂ 5-ᓂ ᐊᕐᕌᒍᓂ ᐃᑭᓐᓂᐸᐅᑎᓗᒋᑦ ᓂᐅᕕᐊᑦᓴᓕᕆᓂᕐᓄᐊᖓᔪᓂᒃ; 
• ᐱᓇᓱᐊᕐᓯᒪᓗᓂ 5-ᓂ ᐊᕐᕌᒍᓂ ᐃᑭᓐᓂᐸᐅᑎᓗᒋᑦ ᐊᑭᑭᓐᓂᐹᕐᓯᐅᓂᕐᓂ; 
• ᖃᐅᔨᒪᓗᓂ ᓂᐅᕕᕋᕐᓂᓄᐊᖓᔪᓂᒃ, ᐱᓇᓱᐊᕈᑎᑦᓭᑦ ᐊᐅᓚᑕᐅᓂᖏᓐᓂᒃ ᐊᒻᒪᓗ ᑭᒡᒐᑐᕐᓂᓄᑦ ᐊᖏᖃᑎᖃᕈᑎᓄᐊᖓᔪᓂᒃ, 

ᐊᑭᑭᓐᓂᐹᕐᓯᐅᓂᕐᓄᐊᖓᔪᓂᒃ, ᓂᐅᕕᕋᕐᑏᑦ ᐊᑑᑎᑎᒋᐊᖃᓲᖏᓐᓂᒃ ᐊᒻᒪᓗ ᒪᓕᒐᕆᓲᖏᓐᓂᒃ; 
• ᐱᓇᓱᐊᕐᓯᒪᓗᓂ ᐅᒥᐊᕐᕈᐊᑰᕐᑐᓭᑦ ᐊᐅᓚᑕᐅᒍᓯᖏᓐᓂᒃ ᐊᒻᒪᓗ ᐱᐅᓕᓂᐊᒉᑦ ᑭᑎᑕᐅᒪᓂᖏᑦᑕ ᐊᐅᒡᒐᑕᐅᓯᒪᐅᑎᖏᓐᓂᒃ; 
• ᓄᓇᓕᓐᓂ ᐅᖓᓯᑦᑐᒦᑦᑐᓂ ᐱᓇᓱᐊᓕᓂᐅᓗᓂ 
• ᐃᓅᖃᑎᒥᓂᒃ ᐅᖄᖃᑎᖃᑦᓯᐊᕈᓐᓇᓗᓂ ᐊᒻᒪᓗ ᑐᑭᓯᔭᐅᒍᓐᓇᓯᐊᕐᓗᓂ; 
• ᐱᑦᓯᐊᕈᑎᖃᕈᓐᓇᓗᓂ ᑲᒪᑦᓯᐊᕈᓐᓇᓂᕐᒥᓂᒃ ᐊᒻᒪᓗ ᓲᔫᒍᑎᖃᕐᓗᓂ ᑭᒡᒐᑐᕐᑕᓂᒃ ᐃᑉᐱᒍᓱᑦᓯᐊᕈᓐᓇᓂᕐᒥᓂᒃ; 
• ᖃᐅᔨᒪᓗᓂ ᖃᕆᑕᐅᔭᒃᑯᑦ ᐱᓇᓱᐊᕈᑎᓂᒃ (Word, Excel) ᐊᒻᒪᓗ ᓂᐅᕕᐊᑦᓴᓕᕆᔪᑦ ᐱᓇᓱᐊᕈᑎᖏᓐᓂᒃ ᐊᒻᒪᓗ 

ᑐᑭᓯᐅᑎᑦᓴᑕᖃᐅᑎᖓᓂᒃ. ᖃᐅᔨᒪᑦᓯᐊᕈᓂ ACCPAC-ᒥᒃ ᐱᓪᓗᖁᑎᖃᑦᓯᐊᓚᖓᔪᖅ; 
• ᐅᐃᒪᓇᕐᑐᓕᕆᒍᓐᓇᓯᐊᕐᓗᓂ ᓯᕗᓪᓕᐸᐅᑦᔭᐅᒋᐊᓕᓐᓂᒃ ᐃᑉᐱᒍᓱᒍᓐᓇᓗᓂ ᐊᒻᒪᓗ ᐱᓀᓗᑕᖃᕐᐸᑦ ᐋᕐᕿᒍᑎᑦᓴᓯᐅᕐᓯᑎᐅᓗᓂ; 
• ᐃᑉᐱᒍᓱᑦᓯᐊᓯᑎᐅᓗᓂ ᑕᒻᒪᕇᒃᑯᑎᓂᒃ, ᑲᔪᓯᑎᑦᓯᓯᑎᐅᓗᓂ ᐊᒻᒪᓗ ᐱᓇᓱᐊᕈᒥᓐᓇᓯᐊᕐᓗᓂ ᐅᐸᓘᒪᓇᓪᓚᕆᓕᕐᐸᑦ; 
• ᐊᓪᓚᒍᓐᓇᓗᓂ ᐊᒻᒪᓗ ᐊᑐᕈᓐᓇᓗᓂ ᐅᖃᐅᓰᓐᓂᒃ ᒪᕐᕉᓂᒃ (2) ᑕᑲᒃᑯᐊ ᓇᓪᓕᖏᓐᓂᒃ: ᐃᓄᑦᑎᑐᑦ, ᖃᓪᓗᓈᕐᑎᑐᑦ ᐊᒻᒪᓗ 

ᐅᐃᒍᐃᑎᑐᑦ 
 
ᐱᓇᓱᐊᕐᕕᖓ: ᑰᑦᔪᐊᖅ 
ᑮᓇᐅᑦᔭᓵᖏᑦ: ᐃᑭᓐᓂᐹᑦ $46,069 ᐊᕐᕌᒍᒥ, ᐅᓄᕐᓂᐹᑦ $78,350 ᐊᕐᕌᒍᒥ (Class 8) 
ᐱᕙᓪᓕᖁᑏᑦ: ᐃᓅᒐᓱᐊᕐᓂᐅᑉ ᐊᑭᖏᓐᓄᑦ ᐃᑲᔪᕐᓯᐅᑏᑦ: ᐃᑭᓐᓂᐹᑦ $8,500/ᐊᕐᕌᒍᒥ 
 ᓂᕿᓯᐅᑎᓄᑦ ᐃᑲᔪᕐᓯᐅᑏᑦ: ᐃᑭᓐᓂᐹᑦ $3,453/ᐊᕐᕌᒍᒥ 
 ᐊᕐᕌᒍᑕᒫᑦ ᖃᖓᑦᑕᐅᓯᕐᑕᐅᒍᑏᑦ: ᐃᑭᓐᓂᐹᑦ 3-ᕕᑦᑐᑦ 
 ᐱᔭᕆᐊᑭᓪᓕᑎᕐᓯᒪᔪᑦ ᐃᑦᑑᓂᐅᑎᑦᓴᓂᒃ ᓴᓇᕐᕙᐅᙯᒍᑏᑦ: 6% ᐱᓇᓱᑦᑎᖁᑎᓕᒃ, 4% ᐱᓇᓱᑦᑎ 
 ᐱᓇᓱᑦᑏᑦ ᐃᒻᒪᖃᐅᑎᖏᑦ 
 ᑕᙯᕐᓯᒍᓐᓇᕖᑦ: 20 ᐅᓪᓗᐃᑦ 
 ᐊᑭᓕᕐᑐᑕᐅᓗᓂ ᕿᑲᕈᓐᓇᕖᑦ: 19 ᐅᓪᓗᐃᑦ ᐃᓚᐅᑎᓪᓗᒋᑦ 10 ᐅᓪᓗᐃᑦ ᖁᕕᐊᓱᕝᕕᒥ 
 
 

 
 ᑐᓂᓗᒋᑦ ᐱᓇᓱᒍᒪᐅᑎᑎᑦ ᐅᕗᖓ: 
 
Human Resources 
Kativik Regional Government 
P.O. Box 9 
Kuujjuaq QC J0M 1C0 
ᓱᑲᒃᑐᑯᑦ: 819-964-2975 
ᖃᕆᑕᐅᔭᒃᑯᑦ: humanresources@krg.ca 

